
Nipi programini allani
Martha kalaallisut nipiuvoq programini qarasaasiakkut 
atuffassissutinik SAPI 5-imik atuisinnaasuni atorneqarsinnaasoq.

Nipi programimi nipimik atuiffigisanni inissinneqarsinnaappat 
inissiissutit ima inissinneqassapput. Soorlu assersuutitut ima 
CD-ORD-imi inissiisoqassasoq:

CD-ORD-imi nipip nipitussusaata sukkassusaatalu aaqqinneqarnerat.

Nipip sukkassusaanut missingiutaasoq 10-uvoq. 

Inissiissutit CD-ORD-imut tunngatillugu inissitatit 
taamaallaat CD-ORD-imi atuupput. 



	 Aallartilluarit Martha	 5

Nipimut aaqqiissutit
Nipimut tunngatillugu aaqqiissutigisinnaasatit:

Oqaatsitut taaguineq – oqaatsinik ataasiakkaanik taaguineq 
nassuitsorujussuaq.
Naalisaatit – naalisaatit naalisagaanngitsortai atorneqassanersut 
imaluunniit naalisaatit allaqqanerattut atuarneqassanersut.
Allaaserisap suussusaa – nalinginnaasoq imaluunniit 
matematikimut tunngasoq.
Oqaaseqatigiit akornanni kiisalu uniffinni unillatsiarnerit. Nipip 
inissisimanera.
Atuisut ordbogianni atuffassissummit oqaatsit naalisaatillu 
atuarneqarnissaat pillugu allannguisinnaavutit.

Atuffassissummut aaqqiissutissat iluarsineqarsinnaapput uunga 
iserluni Start/Alle programmer/Mikrov.dk. Atuffassissutip 
dialogboksiani aaqqiissutissatut innersuussutit tamanut 
atuuttuupput, tassa imaappoq dialogboksimi aaqqitaqaruit 
programini allani atuffassissummik atuisuni aaqqiissutitit aamma 
atuutissasut.

Taaguineq

Oqaatsitut taaguineq
Allaaserisat atuarneqartillugit oqaatsit ataasiakkaat 
ersarinnerusumik taagorneqarnissaat kissaatigigukku 
Oqaatsitut taaguineq toqqaruk.

Naalisaatit
Naalisaatit toqqarneqarsimatillugu: Allaaserisani naalisaatit 
oqaatsitut ilivitsutut atuarneqartassapput. Soorlu: »il.il.« 
taaneqassaaq »ilaalu ilanngullugit«.
Naalisaatit toqqarneqarsimanngippat: Naalisaatit 
oqaatsitut ilivitsutut atuarneqassanngillat allassimanerisulli 
atuarneqassallutik.
Soorlu: »il.il.« taaneqassaaq »il« »il«.

Allaaserisap  suunera
Atuffassineq allaaserisap sumut tunnganera apeqqutaatillugu 
tulluarsarsinnaavat.

Nalinginnaasoq
Allaaserisat nalinginnaasutut atuarneqassapput Nalinginnaasoq
toqqarneqarsimatillugu.

Matematik
Aaqqiissut Matematik atorlugu allaaserisat ilisarnaatillu 
immikkuullarissut ajornanngippat matematikimi taagueriaatsit 
atorlugit atuarneqartassapput.

Nalinginnaasoq kiisalu Matematikip assigiinngissutaat
Allaaserisaq Nalinginnaasoq toqqarneqarsimatillugu nipip 
kisitsisit ilisarnaatillu matematikimi oqaasiunngitsutut siullermik 
ilisarissavai. Assersuutigalugu 24/2 ullutut taassavaa.
Assersuummi 1980-2011 akunnera atuarneqassalluni
»tungaanut«.

Allaaserisaq Matematik toqqarneqarsimatillugu kisitassatut 
atuarneqarumaarpoq. 24/2 atuarneqassaaq »firetyve divideret 
med to«. Assersuummi 1980-2011 akunnera kittoraataasoq
»minus«-itut  atuarneqassalluni.

Suna arlaat aalajangersimasuinnarmik atuarneqarsinnaappat 
allaaserisani tamani taaneqartarnera aalajangersimasoq 
atorneqarumaarpoq. Assersuutigalugu 6 * 4 Nalinginnaasoq-mi 
Matematik-imilu »seks gange fire«-tut atuarneqassalluni.

Unillatsiarneq

Oqaaseqatigiit kingorna
Uani oqaaseqatigiit akornanni unillatsiarnerit qanoq 
sivisussuseqarnissaat  aalajangersinnaavat.
Unillatsiarnerit naggatit kingortinagut oqaaseqatigiillu 
kingornatigut naggasiissutinut allanut tunngapput.
Unillatsiarnerup sivisussusaa nalinginnaasumik inissisimariissaaq 
1-imi – atuffassissummut oqaaseqatigiit akornanni 
unillatsiarneq pissusissamisoortoq.
Unillatsiarnerup sivisussusissaa nammineerlutit 
inississinnaavat 1 – 4-p akornani.

Uniffiup kingorna
Uani uniffiup kingornatigut unillatsiarnerup sivisussusissaa 
aalajangersinnaavat.
Unillatsiarnerup sivisussusaa nalinginnaasumik inissisimariissaaq 
1-imi – atuffassissummut oqaaseqatigiit akornanni 
unillatsiarneq pissusissamisoortoq.
Unillatsiarnerup sivisussusissaa nammineerlutit 
inississinnaavat 0 – 3-p akornani.

Nipip inissisimanera

Uani nipip qanoq qatitutiginissaa imaluunniit qanoq 
qataatsiginissaa  aalajangersinnaavat.
Nalinginnaasumik nipip inissisimanera 10-uvoq.

Nipip sukkassusaa nipitussusaalu
Nipip sukkassusaa nipitussusaalu inissinneqassapput 
programimi nipimik atuiffigisanni.

Inissiissutit – toortakkat

Pissusissaatut inissiineq
Pissusissaatut inissiineq toqqaruk nipip pissusissamisoortumik 
inissisimaffigisartagai taaguinermut, allaaserisap suuneranut, 
unillatsiarnernut kiisalu nipip inissisimaneranut tunngasut 
uterfigeqqinniarlugit.
Oqaatsip taaneqarnissaanut allannguutaasimasut atuisut 
ordbogianniittut  allanngortinneqarnavianngillat.

Atuisut ordbogiat
Atuisut ordbogiat toqqaruk nipip oqaatsinik naalisaatinillu 
taaguisarnera allanngortinniarlugu.

Atuutsiguk
Atuutsiguk toqqaruk inissiissutit nutaat dialogboksi 
matunngikkaluarlugu misilittarniarlugit. Allaaserinniffissiaq 
ammaruk, assersuutigalugu CD-ORD allannguutitit allaaserisani 
misilittarniarlugit.

Atorunnaarsiguk
Atorunnaarsiguk toqqaruk allannguutigisimasatit tamarmik 
peerniarlugit inissiissutinullu dialogboksi matuniarlugu.
Atorunnaarsitsinerup allannguutit Atuutsiguk-mi 
toqqarsimasatit ilanngullugit piissavai.

OK
OK toqqaruk allannguutitit tamaasa toqqorniarlugit 
inissiissutinullu dialogboksi matuniarlugu.

Atuisut ordbogiat

Atuisut ordbogianni illit nammineq atuisutut ordboginni oqaatsip 
allatut taaneqarnissaa kiisalu oqaatsip naqqinneqarnissaa 
peerneqarnissaalu isumaginiarlugit.

Oqaatsinut allattorsimaffik
Atuisut ordbogianni oqaatsit naalisaatillu tamakkiisut oqaatsit 
allattorsimaffianni  takusinnaavatit.
Oqaaseq: Oqaaseq taaneqartarnera pillugu allannguiffigisimasat.
Taaneqassaaq: Oqaaseq qanoq taaneqassanersoq.
Nutaaq toqqaruk oqaatsip nalinginnaasumik taaneqartarnera 
allanngortinniarlugu.
Peeruk toqqaruk atuisut ordbogianni oqaaseq 
peerniarlugu. Oqaaseq allattorsimaffimmiittoq tooruk 
iliuuseqarfigineqarsinnaalersinniarlugu kingornalu Peeruk 
toqqarlugu. Oqaatsip taaneqarnissaa pissusissamisoortoq 
atuffassissummit  atuarneqaqqittalissaaq.
Naqqiineq toqqaruk oqaatsip allattorsimaffimmiittup 
taaneqarnissaa naqqinniarlugu.

Taaguinermik allannguineq

Oqaaseq
Oqaaseq allatut taaneqarnissaanik allanngortinniakkat allaguk.
Dropdown-listimi (attataasaq toorlugu allassimaffik tamakkiisoq 
takuneqarsinnaasoq) taaguinerup sumi atorneqarnissaa 
toqqarsinnaavat.
Tamani atorneqassaaq nalinginnaasuuvoq. Taaneqarnissaa 
Oqaaseq-mi allassimasuinnarmut atuuppoq. Oqaaseq 
atuarneqassaaq allaaserisani tamani taaneqarnissaanut imissut 
nutaaq atorlugu – oqaatsit allat kisitsisillu akornanni.
Uuttuutitut atorneqassaaq toqqarneqassaaq oqaaseq 
naalisaalluunniit kisitsisit kingornatigut inissisimasoq 
aalajangersimasumik atuarneqarnissaa kissaatigigaanni.

Taaneqarnissaa
Qinigassaq Taaneqassaaq toqqarlugu oqaatsip taaneqarnissaa 
allanngortinneqassaaq.
Oqaaseq illit kissaatigisat malillugu taaneqartussaq allaguk.
Ilisarnaatit nalinginnaasut aamma assersuutigalugu akunnerit 
atorsinnaavatit oqaatsip taaneqarnissaa allanngortinniarlugu. 
Aammattaaq ilisarnaatit immikkuullarissut atorsinnaavatit.
Aamma ilaatigut sukassut, sivitsuut sukassutaasaq kiisalu 
oqaatsip nipaasa allangoraatai atorsinnaavatit.

Atuutsiguk – Atorunnaarsiguk – OK
Dialogboksi Nutaamik taaneqarnissaa matunngikkaluarlugu 
oqaatsip taaneqarnissaata allannguutaa tusaasinnaavat 
Atuutsiguk atorlugu.
Allaffissiamik ammaagit kiisalu assersuutigalugu CD-ORD 
ammarlugu oqaatsip taaneqarnissaa nutaaq misilittarniarlugu.
OK toqqaruk oqaatsip taaneqarnissaa nutaaq toqqorniarlugu. 
Atorunnaarsiguk toqqaruk allannguutigisimasatit 
atorunnaarsinniarlugit.
OK toqqarukku oqaatsip taaneqarnissaa nutaaq atuisunut 
ordbogip oqaatsinut allattorsimaffiani takuneqarsinnaassaaq.

